
2023-yil 30-noyabr, payshanba, 
142 (23.861)-son

Mixning quvvati 
nimanidir ushlab 
turganida emas, 
ushlab turishga 
yarasha joyga 
qoqilganidadir

KUN
H IKMATI

Migratsiya va fuqarolikni rasmiylashtirish hamda transportni ro‘yxatga olish bo‘yicha davlat 
xizmatlari xizmat ko‘rsatuvchi xodim tomonidan murojaat etuvchining yashash joyiga borib, 
planshet yoki kompyuterga o‘rnatilgan texnik qurilmalar yordamida qo‘shimcha to‘lov asosida 
ko‘rsatiladi.

Ochiq ma’lumotlar sifatida joylashtirilishi kerak 
bo‘lgan ijtimoiy ahamiyatga molik ma’lumotlar ro‘yxati 
quyidagi ma’lumotlar bilan to‘ldiriladi:

- hududlar kesimida “Haj” tadbiriga borish uchun 
navbatda turgan ziyoratchilarning yagona onlayn 
navbati to‘g‘risidagi (ziyoratga boruvchi shaxsning 
arizasi navbatga qo‘yilgan sana va ro‘yxatdagi tartib 
raqami) ma’lumotlar;

- bolalarni davlat bog‘chalariga qabul qilish 
uchun berilgan arizalar navbati (ro‘yxati) to‘g‘risi-
dagi (ariza navbatga qo‘yilgan sana, ro‘yxatdagi 
tartib raqami, yosh guruhi hamda tashkilot raqami) 
ma’lumotlar;

- davlat organlari va tashkilotlarida davlat xarid-

larini amalga oshirish tartib-taomillarini belgilovchi 
xarid komissiyasining ichki idoraviy tartibi (nizom, 
reglament, yo‘riqnoma yoki boshqa ichki idoraviy 
hujjat);

- markaziy, hududiy va tizim tashkilotlarida bo‘sh 
ish o‘rinlari, ishga qabul qilish shartlari, nomzodlarga 
qo‘yiladigan talablar va taqdim qilinishi lozim bo‘lgan 
hujjatlar to‘g‘risidagi ma’lumotlar;

- davlat organlari va tashkilotlari tomonidan no-
davlat notijorat tashkilotlarga taqdim etilgan grant va 
ijtimoiy buyurtma loyihalari haqidagi ma’lumotlar, shu 
jumladan, g‘olib bo‘lgan nodavlat notijorat tashkilo-
tlari va ularning buyurtma doirasida bajargan ishlari 
yuzasidan hisobotlari haqidagi ma’lumotlar.

Transport vositasining egasi-
ga transport vositasini boshqarish 
huquqi o‘tkazilgan shaxs bilan bir-
galikda tegishli huquqni belgilovchi 
hujjatni (ishonchnoma va boshqa-
lar) taqdim etgan holda, davlat yo‘l 
harakati xavfsizligi xizmati organla-
rini transport vositasini boshqarish 
huquqini o‘tkazganligi haqida xab-
ardor qilish huquqi beriladi.

Bunda, xabarnoma olingan kun-
dan vakolatli organ tomonidan Yo‘l 
harakati xavfsizligi xizmatining yago-
na avtomatlashtirilgan axborot-tahlil 
tizimiga tegishli o‘zgartirishlar kirit-
ish hamda ushbu transport vositasida 
sodir etilgan yo‘l harakati qoidalari 
buzilganligi uchun boshqarish huquqi 
o‘tkazilgan shaxsga nisbatan ma’mu-
riy bayonnoma rasmiylashtirish tar-
tibi joriy etiladi.

Respublikada kuchli zilzilalar haqida erta ogohlantirish milliy 
tizimi bosqichma-bosqich ishga tushiriladi hamda Favqulodda 
vaziyatlar vazirligi bunga mas’ul etib belgilanadi.

Quyidagi joylarda elektromobillarni 
tez quvvatlantirish stansiyalari barpo 
etiladi:

- Nukus shahri, viloyatlar markazlari 
va viloyat bo‘ysunuvida bo‘lgan sha-
harlar hududlaridagi avtomobillarga 
yoqilg‘i quyish shoxobchalari, sig‘imi 
100 avtomobildan ortiq bo‘lgan avto-
turargohlar hamda bozorlar hududida;

- “O‘zbekiston turizm magistrali” 
turizm transport koridori avtomagis-
tral yo‘llarida joylashgan avtomobil-
larga yoqilg‘i quyish shoxobchalari, 
savdo va ko‘ngilochar markazlari 
hududida.

Prezidentning 
“Ish haqi, pensi-
yalar va nafaqalar 
miqdorini oshirish 
to‘g‘risida”gi far-
moniga ko‘ra:

-  b u d j e t 
tashkilotlari xo-
dimlarining ish 
haqi, pensiyalar 
va  nafaqalar 
miqdori 7 foizga;

- bazaviy his-
oblash miqdori 3 
foizga oshiriladi.

Ta’kidlanishicha, o‘rganish davomi-
da aksariyat joylarda nazoratsiz qolgan 
hamda huquqbuzarlik yoki ijtimoiy xavfli 
qilmish sodir etgan voyaga yetmagan 
shaxslar bilan yakka tartibda ishlash, 
shuningdek, ularning ota-onasi yoki 
o‘rnini bosuvchi shaxslarga voyaga yet-
maganlarni tarbiyalashda amaliy yordam 
ko‘rsatish maqsadida jamoat tarbiyachi-
larini tayinlash ishlari yo‘lga qo‘yilma-
ganligi, ta’limni boshqarish organlari 
va ta’lim muassasalari tomonidan dars 
mashg‘ulotlariga sababsiz kelmayotgan 
yoxud muntazam ravishda qatnashmayot-
gan o‘quvchilar monitoringi qilinmaganligi 
aniqlangan.

Buning oqibatida joriy yilning 8 oyi 
davomida 3128 ta huquqbuzarlik qayd 
etilgan. 2022-yil 8 oyida sodir etilgan 
jinoyatlarda jami 113 nafar voyaga yet-
magan ishtirok etgan bo‘lsa, 2023-yilning 
mos davrida bu ko‘rsatkich 139 nafarga 
yetib, 23 foizga ortgan.

- Joylarda olib borilayotgan profilak-
tik tadbirlarga qaramasdan, shu yilning 
o‘tgan 10 oyi davomida viloyat bo‘yicha 
6372 ta jinoyat (ularning 33 foizi (2107) 
yoshlar, 2,5 foizi (161) voyaga yetma-
ganlar tomonidan) sodir etilgan, - deydi 
viloyat ichki ishlar boshqarmasi boshlig‘i 
Rahmat Mamatov. - Jinoyatlar orasida 
qotillik va og‘ir tan jarohati yetkazish tur-
lari ham bo‘lib, ularni yoshlar va voyaga 
yetmaganlar sodir etganligi barchamizni 
sergak torttirishi kerak.

Yig‘ilishda keyingi yillarda “mahalla 
beshligi” tizimi yaratilgani, lekin aksari-
yat mahallalardagi beshliklar yaratib 
berilayotgan sharoit va imkoniyatlardan 
to‘g‘ri foydalanmay, vazifalar ijrosiga 
panja orasidan qarab kelayotgani aytildi.

- 6 ta tumanda o‘tkazilgan o‘rgan-

ishlarimiz davomida jinoyat sodir etish 
ehtimoli bo‘lgan shaxslarga nisbatan beril-
gan xulosalar bo‘yicha mahalla beshligi 
tomonidan maqsadli profilaktik ishlar olib 
borish o‘rniga xulosalar bo‘yicha ijti-
moiy moslashtirish dasturlari tuzmasdan, 
muammolarini hal etmasdan, soxtakorlik 
holatlariga yo‘l qo‘yib kelinayotganligi 
aniqlandi, - dedi R.Mamatov. - Jumladan, 
Samarqand tumani Jo‘yi Abbos mahallasi-
da 6 ta jinoyat sodir etilib, ushbu mahal-
la “qizil” toifaga kiritilgan. Mahalladagi 
hokim yordamchisi F.Ibragimovga fuqaro 
T.Nazarovning ishsizligi bo‘yicha 2023-yil 
15-iyul kuni xulosa berilgan, biroq hokim 
yordamchisi ushbu shaxsning bandligini 
ta’minlash choralarini ko‘rmasdan, Urgut 
tuman “Muruvvat” uyining 13 yil oldin-
gi, ya’ni 2010-yil 22-dekabr kunidagi 
36-K-sonli buyrug‘i nusxasini ilova qilgan 
holda fuqaroning muammosi hal etilgan, 
deb ma’lumot bergan.

Qo‘shrabot tumani Xonnazar mahal-
lasi xotin-qizlar faoli S.Eshbekovaga 10 
ta xulosa berilgan bo‘lsa-da, xulosalar 
bo‘yicha ijtimoiy moslashtirish dasturlari 
tuzilmagan, har oylik ma’lumotlar qilin-
magan, alohida yig‘ma jild yuritilmagan. 
Profilaktika inspektori Hasan Ashirov 
ham ushbu kamchiliklarga loqaydlik bilan 
qaragan.

Yig‘ilish yakunida viloyat hokimi voya-
ga yetmaganlar bilan ishlashda soxtakor-
likka yo‘l qo‘yishning o‘zi jinoyat ekani, 
bu borada qat’iyat, sifat va e’tibor bilan 
ish olib borish shartligi, mahalla mas’ul-
lari va profilaktika inspektorlari har bir 
holatga ham mas’uliyat bilan yondashgan 
holda yechim izlashi zarurligini ta’kidladi. 
Bu borada mutasaddilarga aniq top-
shiriqlar berildi.

O‘z muxbirimiz.

Murojaatlarning aksariyati Preziden-
timizning joriy yil 12-iyundagi “Kambag‘al-
likni qisqartirishda tadbirkorlik subyektlari 
bilan o‘zaro manfaatli hamkorlik o‘rnatish-
ga qaratilgan chora-tadbirlar to‘g‘risida”gi 
farmoni asosida imtiyozli kredit ajratish, 
davlat-xususiy sheriklik asosida makta-
bgacha ta’lim tashkiloti uchun subsidiya 
ajratish masalalarida bo‘ldi. Shuningdek, 
qo‘shimcha pudratchi tomonidan bajaril-
gan ishlar uchun qurilish korxonasidan pul 
undirish, korxonaga zamonaviy uskuna 
olishda imtiyozli kredit ajratish, yangi quril-
gan binoni foydalanishga qabul qilishdagi 
to‘siqlar bo‘yicha murojaatlar eshitildi. 

Jumladan, Urgut tumani Oqmachit ma-

hallasidagi “Ergash Tursun servis” mas’uli-
yati cheklangan jamiyati rahbari Husniddin 
Jo‘rayev “Kattaqo‘rg‘on yo‘l ta’mirlash” 
davlat unitar korxonasi bilan tuzilgan shart-
noma asosida rejadagi ishlarni bajargan, 
ammo korxonaga berilishi kerak bo‘lgan 
152 million so‘m pul hamon berilmagan. 

Tadbirkorga bu masalada sudga muro-
jaat qilishi tushuntirildi. Shuningdek, “Mint-
aqaviy yo‘llardan foydalanish buyurtmachi 
xizmati” davlat unitar korxonasi boshlig‘iga 
mazkur murojaatni o‘rganib, hisobot kirit-
ish topshirig‘i berildi. 

Fazliddin RAHMATOV, 
Savdo-sanoat palatasi viloyat hududiy 

boshqarmasi bosh mutaxassisi.

1-DEKABRDAN NIMALAR O‘ZGARADI?

Voyaga yetmaganlar 
o‘rtasida nega huquqbuzarlik 
oshib boryapti?
Viloyat hokimligi yig‘ilishida ushbu masala ko‘rildi

Viloyat hokimi E.Turdimov boshqargan yig‘ilishda joriy yilning 
22-23-sentabr kunlari Oliy Majlis Senatining yoshlar, madaniyat 
va sport masalalari qo‘mitasi tomonidan “Voyaga yetmagan-
lar o‘rtasida nazoratsizlik va huquqbuzarliklarning profilaktika-
si to‘g‘risida”gi Qonunning viloyatimizda ijro etilishi holatining 
o‘rganilish natijalari muhokama qilindi.

“Zarafshon” va “Самаркандский вестник” – 
GAZETALARIGA 2024-YIL UCHUN OBUNA BO‘LING!
BIZ:
. Samarqand hayotiga oid muhim xabar va yangiliklarni gazetalarimiz va
internetdagi sahifalarimiz orqali birinchilardan bo‘lib yoritamiz;
. ma’lumotlarni birinchi manbadan olib, sizga yetkazamiz;
. eng muhim, foydali ma’lumotlarni sizga ilinamiz.

OBUNANI TAHRIRIYATNING O‘ZIDAN HAM RASMIYLASHTIRISHINGIZ MUMKIN!

“ZARAFSHON” gazetasi 
(haftada uch marta) obunasi:

. 640 ming so‘m (yakka tartibda tahririyatdan olib ketish, 
Samarqand shahridagi boshqarmalar, muassasalar, yirik 
korxona va tashkilotlarga yetkazib berish sharti bilan);

. 768 ming so‘m (matbuot tarqatuvchilar orqali yetkazib 
berish sharti bilan).

“САМАРКАНДСКИЙ ВЕСТНИК” gazetasi 
(haftada ikki marta) obunasi:

. 468 ming so‘m (yakka tartibda tahririyatdan olib ketish, Sa-
marqand shahridagi boshqarmalar, muassasalar, yirik korxona 
va tashkilotlarga yetkazib berish sharti bilan);

. 561 ming 600 so‘m (matbuot tarqatuvchilar orqali yetkazib 
berish sharti bilan).

Obuna bahosi O‘TGAN YILGI NARXDA!

Fidoyilik 
– 

Vatanga x
izmat demak!

https:/www.facebook.com/zarnews.uz @zarnews_uz https:/twitter.com/zarnews_uz

Z www.zarnews.uz

1913-yil aprel oyidan chiqa boshlagan

2023-yil 19-sentabr, seshanba, 

111 (23.832)-son Oliy 

ma'lumotlilarning
 

barchasi 
ham ziyoli 

bo‘laverm
aydi. 

Fikrini gap
irib, yoza

 

oladiganla
rgina haq

iqiy 

ziyolidir

KUN

H IKMATI

INDALLOSINI AYTGANDA...

- Iste’molchilarga shunchaki axborot 

emas, balki tahliliy maqolalar, 

eshittirishlar, ko‘rsatuvlar kerak. 

Oddiy axborot “divanga yotib olgan 

analitiklar”ning turli talqinlariga sabab 

bo‘ladi. Bu o‘z navbatida, hukumatga 

ishonchsizlikni ham keltirib chiqaradi.

Ya’ni, mafkurada, ma’naviyatda, axborot 

siyosatida bo‘shliq bo‘lmasligi, biror bir 

davlatning ommaviy axborot vositasi 

boshqa bir davlat OAV ta’siriga tushib 

qolmasligi lozim.

Sharofiddin TO‘LAGANOV, 

siyosiy sharhlovchi, jurnalist:

Samarqandda 16-17-sentabr 

kunlari sportning triatlon turi 

bo‘yicha “Challenge Samar-

kand” xalqaro turniri hamda 

O‘zbekiston chempionati 

bellashuvlari o‘tkazildi.

"Challenge Family" xalqaro brendi 

ostidagi triatlon musobaqalari Samar­

qand turizm markazidagi "Silk Road 

Samarkand" xalqaro sayyohlik maj­

muasida start oldi. 

Unda Buyuk Britaniya, AQSH, Ger­

maniya, Italiya, Janubiy Afrika Res­

publikasi, Xitoy, Saudiya Arabistoni 

kabi dunyoning 35 davlatidan mohir 

sport ustalari g‘oliblik uchun kurash 

olib bordi. 

– Ushbu musobaqalar doirasi­

da O‘zbekiston chempionati tashkil 

etilgani jahon sport maydonlarida 

kechadigan chempionatlarda yurtimiz 

sharafini himoya qiladigan mahoratli 

sportchilarni aniqlab berdi, – dedi 

viloyat yoshlar siyosati va sport bosh­

qarmasi boshlig‘i Shuhrat Ro‘ziyev. – 

Birinchi kungi bahslarda yurtimizning 

eng kuchli atletlari o‘zaro kurash 

olib borishdi. Ular 700 metr masofa­

ga suzish, 19 kilometrga velosiped 

haydash va 5 kilometrlik yugurish 

bosqichlaridan o‘tdi. 

Musobaqaning birinchi kunida 

o‘tkazilgan bahslarda Aleksandr Ku­

rishov, Arslon Tursunov, Yegor Yego­

rov, Alina Hakimova, Irina Jalgudina, 

Dilnora Xolniyozova g‘oliblikni qo‘lga 

kiritdi.  

Xalqaro triatlon musobaqasining 

ikkinchi kuni ham qiziqarli kurash­

larga boy bo‘ldi. Unda ikki ming 

nafarga yaqin professional sportchi 

ochiq havzada 1,9 kilometrga suz­

gan bo‘lsa, "Silk Road Samarkand" 

majmuasi hududida 21,5 kilometrga 

yugurishdi.  86 kilometr masofani 

o‘z ichiga olgan velosport bo‘yicha 

poygalar "Silk Road Samarkand" 

majmuasidan boshlanib, Samarqand 

shahri ko‘chalari bo‘ylab davom etdi.

Musobaqa yakuniga ko‘ra, erkak­

lar o‘rtasidagi bellashuvda germani­

yalik Frederix Fank birinchi o‘rinni 

qo‘lga kiritdi. Ikkinchi va uchinchi 

o‘rinlar avstraliyalik Aron Royle ham­

da portugaliyalik Filipe Azevedoga 

nasib etdi.  Ayollar bahsida peshqa­

damlikni Avstraliyadan kelgan Elliye 

Saltous egalladi. Keyingi o‘rinlarni 

britaniyalik Emma Pllant Broune va 

italiyalik Margiye Santimari qo‘lga 

kiritdi. 

Musobaqaning turli yo‘nalishlarida 

g‘olib va sovrindorlar aniqlanib, ular­

ga mukofotlar topshirildi.

“Challenge Samarkand” xalqaro 

turnirida O‘zbekiston triatlon federat­

siyasi rahbari V.Mahmudov, viloyat 

hokimi E.Turdimov ishtirok etdi. 

Baxtiyor MUSTANOV.

O‘zbekistonda xizmat ko‘rsatgan jurnalist, adib 

Farmon Toshev qalamiga mansub “Yalangto‘sh 

Bahodir” dramasi viloyat musiqali drama teatri-

da sahnalashtirildi. Ilk bor sahna yuzini ko‘rgan 

mazkur asar tarixchilar, ijodkorlar, teatr muxlislari 

tomonidan iliq kutib olindi. 

­ Bahodir Yalangto‘shning shaxsiyati, tarixda tutgan o‘rnini 

o‘rganish va jamoatchilikka yetkazish bugun oldimizda turgan 

dolzarb vazifalardan biri, ­ deydi taniqli olim Komilxon Kattayev. 

­ Sarkarda haqida xalq orasida ko‘plab rivoyatlar, afsonalar 

to‘qilgan. Ammo O‘zbekiston, xususan, Samarqand tarixida 

muhim o‘rin egallagan bunday buyuk shaxs faoliyatiga doir 

tadqiqotlar ancha kam. Uning siyosiy faoli­

yati bilan bir qatorda madaniyatga homiylik 

qilgani ham sarkarda faoliyatini o‘rganishga 

turtki beradi. Ushbu spektaklda Yalangto‘sh 

Bahodir hayoti yorqin buyoqlarda aks et­

gan bo‘lib, yoshlarimizga hali nomlari yaxshi 

tanish bo‘lmagan ulug‘ ajdodimizni tanitishda 

muhim ahamiyatga ega. 

Asar voqealari 1619­1640­yillarni o‘z 

ichiga oladi. Aynan shu yillar davomida Ya­

langto‘sh Bahodir Samarqandda ulkan bun­

yodkorlik ishlarini amalga oshirgan. Xususan, 

Registon maydonida Mirzo Ulug‘bek qurdir­

gan madrasaga uyg‘un Sherdor va Tillakori 

madrasalarini bunyod etgan. 

­ Bahodir Yalangto‘sh haqida ayrim 

qahramonlik hikoyalarini eshitganman, ammo uning biz doim 

faxrlanadigan Registon me’mori ekanidan bexabar edim, ­ dey­

di yosh tomoshabinlardan biri Jo‘shqin Narzullayev. – U Amir 

Temur, Mirzo Ulug‘bek va Zahiriddin Bobur kabi tarixiy shaxslar 

darajasida tilga olsa, arzigulik ajdodlarimizdan ekan.   

Iste’dodli rejissyor G‘ofur Mardonov sahnalashtirgan spek­

taklda Bahodir Yalangto‘sh qudratli sarkarda, bunyodkor 

hokim, adolatli rahbar, uddaburon davlat arbobi sifatida yorqin 

namoyon bo‘lgan. Teatr aktyorlari ushbu tarixiy spektaklda 

rollarni mahorat bilan ijro etib, tomoshabinlar olqishiga sazovor 

bo‘ldi. 

Spektakl premerasida viloyat hokimi E.Turdimov va viloyatdagi 

boshqarma va idoralar rahbarlari, viloyat faollari ishtirok etdi.  

S.MARDIYEV.

Yo‘l harakati qoidalari yangi tahrirda 

qabul qilinib, unda yuridik va jismoniy 

shaxslar tomonidan avtomobil yo‘l 

qismiga o‘zboshimchalik bilan sun’iy 

do‘ngliklar o‘rnatish taqiqlanganda hay­

dovchilar bundan mamnun bo‘lishgandi. 

Ammo kuzatuvlar bu qoidalar qog‘ozda 

qolib ketgani, amalda deyarli hech nima 

o‘zgarmaganligini ko‘rsatmoqda.

Isbot deysizmi, marhamat, ko‘cha­

larimizni aylaning. Avtoulovingizda 

markaziy ko‘chalardan burilgan za­

hotingiz biror "g‘ov"ga duch kelasiz. 

Ayniqsa, shahar va unga tutash hudud­

larda yo‘lga sun’iy do‘nglik qurish 

“urf”ga aylangan. Mahallalarning ichki 

ko‘chalarini­ku, ularsiz tasavvur qilish 

qiyin bo‘lib qoldi. Xo‘sh, bu yerlarda 

qonun ishlamaydimi?

– Bulung‘ur tumani markazidan Kil­

don mahallasiga ketayotib, asfalt rangi 

bilan bir xil bo‘lgani bois ko‘chaga 

yotqizilgan sun’iy do‘nglikni ko‘rmay 

qoldik, ­ deydi fuqarolardan biri. – 

Mashina ham, o‘zimiz ham shikast­

landik. Qiziq, piyodalar o‘tishi ehtimoli 

kam bo‘lgan serqatnov, tuman markazi 

bilan uning asosiy mahallalarini bog‘lab 

turuvchi katta ko‘chaga to‘siq nega 

kerak? Xo‘p, o‘rnatibsan, ungacha 

ogohlantiruvchi belgilar qo‘yish kerak 

emasmidi?

Darhaqiqat, ko‘chalarda bu sun’iy 

to‘siqlardan ogohlantiruvchi belgilarni 

deyarli uchratmaysiz. Holbuki, sun’iy 

do‘nglik belgilangan tartibda o‘rnatil­

gan bo‘lsa, ulargacha “Sun’iy yo‘l 

notekisligi” ogohlantiruvchi belgisi 

yoki “Sun’iy notekislik” qo‘shimcha 

axborot belgilari bo‘lishi kerak. Agar 

ular bo‘lmasa, mashinaga, qolaversa, 

haydovchi va yo‘lovchi salomatligiga 

yetkazilgan zararni kim qoplaydi?

Do‘ngliklarni o‘rnatishdan maqsad 

tezlikni cheklash va og‘ir oqibat­

li yo‘l­transport hodisalarining oldini 

olish dan iborat. Buni bilamiz. Ammo 

uni o‘rnatishda ham tartib, qoida 

bo‘lishi kerak emasmi? Xullas, savollar 

ko‘p. Mas’ullardan bu masalada izoh 

kutib qolamiz. Asqar BAROTOV.

Bundan tashqari, korrupsiyaning oldini olish maq­

sadida malaka oshirayotgan pedagoglarga baholash 

tizimi joriy etilmayotgani, bu esa ayrim pedagoglar­

ning malaka oshirish majburiyatini astoydil his et­

mayotgani, shu sababli tizim
da yangicha islohotlarni 

hayotga joriy etish zarurligi, bu borada takliflar ishlab 

chiqish vazifasi berildi.

Uchrashuvda maktab ta’limi bilan bog‘liq og‘riqli 

masalalarga yechim axtarildi.

Yo‘llardagi 
sun’iy to‘si

qlarni 

KIM NAZORAT 
QILADI?

Anglagan bo‘lsangiz, gap yo‘llarda avtomobil tezligini kamayti-

rishga xizmat qiluvchi sun’iy do‘ngliklar haqida boryapti. To‘g‘ri, 

ayrim aholi gavjum maskanlar, yo‘lning ko‘p kesib o‘tiladigan 

joylari, maktab, bog‘cha, kollej yaqinidagi ko‘chalarda bunday 

do‘ngliklar kerakdir. Lekin bu yo‘l harakati xavfsizligi talabiga 

mos kelishi, xususan, maxsus qoplama bo‘lishi va belgilangan 

tartibda o‘rnatilishi lozim. Ya’ni, o‘zboshimchalik bilan asfalt yo‘l 

ustida do‘nglik hosil qilish hech bir qoidaga to‘g‘ri kelmaydi.

“CHALLENGE SAMARKAND” 

YURTIMIZNI DUNYOGA TANITDI

Viloyat hokimi Erkinjon Turdimov ke-

cha pedagoglarni yangi metodikalarga 

o‘rgatish milliy markazida maktab ta’limi 

tizimi vakillari bilan uchrashdi.

Uchrashuvda mamlakatimizda amalga 

oshi rilayotgan ta’lim sohasidagi islohot-

larga javoban viloyatda bajarilgan ishlar 

tahlil qilindi.

Maktabdagi

muammolarga

yechim izlandi

Tanqidiy­tahliliy ruhda o‘tkazilgan yig‘ilishda 

maktablarda ta’lim sifatini yaxshilash, pedagoglar 

malakasini oshirish, shuningdek, tarbiyaviy masalalar 

bo‘yicha  yo‘l qo‘yilgan kamchiliklar tanqid ostiga 

olindi. Masalan, pedagoglar malakasini oshirishda 

davomat pastligi aytildi. Aniqlanishicha, ayni paytda 

ko‘pchilik pedagoglar turli sabablarga ko‘ra onlayn 

tarzda malaka oshirishni ma’qul ko‘rayotgan ekan. 

Shuning uchun an’anaviy tarzda malaka oshirishga 

kelayotgan pedagoglar soni sezilarli darajada ka­

maygan. 

REGISTON BUNYODKORI 

HAQIDA SPEKTAKL YARATILDI

Kun mavzusi

OBUNA – 

2024

URGUTLIK 
TADBIRKORLAR 
BILAN UCHRASHUV

Viloyat hokimining tadbirkorlar bilan navbatdagi uchrashuvi Urgut tu-
manida o‘tkazildi. 
Uchrashuvga tuman tadbirkorlaridan 37 ta ariza tushgan bo‘lib, qabul-
gacha 18 ta muammo mas’ullar tomonidan hal etildi, 19 nafar tadbirkor 
faoliyatidagi to‘siq bo‘layotgan masalalar yuzasidan viloyat hokimiga 
murojaat qildi. 

Turkmaniston poytaxti 
Ashxobod shahrida kurash 
bo‘yicha jahon chempionati 
bo‘lib o‘tdi. 15 nafar kurashchi 
bilan ishtirok etgan O‘zbekiston 
terma jamoasi jahon chempionatini 
7 ta oltin, 1 ta kumush, 1 ta bronza 
medali bilan yakunladi.

Chempionatda -90 kilogramm vazn 
toifasida yurtimiz sharafini himoya qil-
gan pastdarg‘omlik kurashchi Erkin 
Qozoqov finalda turkmanistonlik raqibi 

Sanjar Abdirahimovni halol bahosi 
bilan taslim etdi va oltin medalni 

qo‘lga kiritdi.

ERKIN 
QOZOQOV 
JAHON 
CHEMPIONI

Konstitutsiya kuni oldidan 1-dekabr — 
Butunjahon 

OITSga qarshi 
kurash kuni

Bu maqola OIV yuqtirgan bir insonning boshdan 
o‘tkazayotgan qiyinchiliklari haqidagi voqea bilan 
boshlanishi kerak edi. Muammo to‘g‘risida gapir, 
odamlarni ogohlikka chaqir deyilganda, osongina 
qo‘rqitish usuliga o‘tib olamiz. Biroq viloyat OITS-
ga qarshi kurashish markazida bo‘lib, mavzuga 
chuqurroq kirishni boshlaganimda fikrim o‘zgardi. 
Hech kim OIVni o‘z ixtiyori bilan yuqtirib olmaydi 
va bu bemorga biror hukm chiqarishimiz uchun 
asos bo‘lmaydi. Qo‘rqitish usuli esa muammoni 
yanada chuqurlashtiradi.

TIBBIY KO‘RIKKA BORISHINGIZ KERAK
Viloyat OITSga qarshi kurashish markazini 

ko‘pchiligimiz faqatgina OIV infeksiyasiga tek-
shirib, ma’lumotnoma beradigan joy sifatida bi-
lamiz. Lekin bu markaz tom ma’noda ushbu 
dardga yo‘liqqan insonlarga “ikkinchi” hayot 
uchun imkon beradigan maskan hisoblanadi. 
Bugun unda uslubiy, profilaktik va epidemiyaga 
qarshi ishlarni tashkillashtirish, epidemiologik 
monitoring, poliklinika bo‘limlari, laboratori-
ya majmuasi hamda anonim va ishonch xo-
nalari faoliyat ko‘rsatmoqda. Shuningdek, 
markazning Samarqand va Kattaqo‘rg‘on 
shaharlari aholisi uchun hamda Urgut, Nar-
pay va Ishtixon tumanlari uchun hudud-
lararo laboratoriyalari ochilgan. 

– Tahlillar viloyatimizdagi epidemiologik 
vaziyat mo‘tadil ekanligini ko‘rsatmoqda, 
- deydi markaz bosh shifokori Zokir Umir-
zoqov. - Ammo bu quvonadigan natija 
emas. Aholi o‘rtasida OIV infeksiyasini 
yuqtirish holatlari bor ekan, epidemi-
ologik xavf yo‘qolmaydi. To‘g‘ri, keyingi 
yillarda fuqarolarning tibbiy madani-
yati birmuncha oshdi. Ya’ni, xorijda 
bo‘lib qaytgan yoki o‘z salomatligidan 
shubhalangan shaxslarning ixtiyoriy 
ravishda tekshiruvdan o‘tishi ho-
latlari ko‘paydi. Lekin o‘tgan davr-
da infeksiyaning yuqish yo‘lidagi 
ko‘rsatkichlar ham o‘zgarganligini 
inobatga olishimiz lozim. Masalan, 
respublikamizda dastlabki vaqt 
OIV asosan giyohvandlar o‘rta-
sida tarqalgan bo‘lsa, bugungi 
kunga kelib, zararlangan shax-
slarning 70 foizidan ko‘prog‘i 
uni jinsiy yo‘llar bilan yuqtirib 
olmoqda. Bu esa kasallikning 
yashirin davri uzoq cho‘zilishi 

va uni yuqtirgan inson o‘zi bil-
magan holda tashuvchi bo‘lib 
qolishi ehtimolini oshiradi. Mua-

mmoning yagona yechimi fuqa-
rolarning ogoh bo‘lishi va infek-

siyani yuqtirish xavfini sezganida 
markazimizga murojaat qilib, tek-

shiruvdan o‘tishidir.

SHAXSINGIZNING 
MAXFIYLIGI 

KAFOLATLANADI
Markazning epidemiologik monitoring 

bo‘limidamiz. Bu yerda mehnat qilayotgan 
shifokorlardan katta mas’uliyat va undan-

da ko‘proq sabr va iroda talab qilinadi. 
Sababi, ular kasallik aniqlangan bemorlar 

bilan suhbat o‘tkazib, uni psixologik tush-
kunlikdan chiqarishi va infeksiya boshqalarga 

yuqishining oldini olishi kerak.
“Faoliyatingizdagi eng qiyin vaziyat qanday 

bo‘lgan?”, degan savolimizga bo‘lim mudirasi 
Feruza Sattorova “Har bir holat qiyin. Hech kim 

OITS bilan kasallanganini qabul qilishga tayyor 
bo‘lib kelmaydi”, deya javob berdi. 

– Shunday holatlar ham bo‘ladiki, nikohdan o‘tu-
vchilardan birida OIV aniqlanadi. Shunda ularning 
ota-onasi farzandining kelajagini o‘ylash o‘rniga “To‘yga 

katta xarajat qilib qo‘yganman, to‘xtata olmayman. Bi-
ror iloji yo‘qmi?”, deb keladi. Eng og‘ir bemorlarimiz 

giyohvandlar va yengil tabiatli qizlar hisoblanadi. Ularni 
“tarbiyalash” qiyin. Aynan shular orasida infeksiyani ata-

yin boshqalarga yuqtirish holatlari uchraydi. Buning oldini 
olish uchun viloyat IIB tarkibida maxsus bo‘linma tashkil 

etildi va hozirda ularning ko‘magi bilan vaziyatni birmuncha 
yaxshilashga erishdik, - deydi Feruza opa.

Markaz mutaxassisi bemor bilan suhbat jarayonida uning 
muloqotdoshlari doirasini yig‘ib, ularning OIV infeksiyasiga 

tekshirilishini tashkil etishi hamda o‘rgimchak to‘ridek yoyilib 
ketadigan ushbu surishtiruv jarayonida har bir fuqaroning 

shaxsini sir saqlashi lozim. Bu avvalo, bemorning xavfsizligi va 
odatiy hayot tarzini davom ettirishini ta’minlash uchun kerak. 

E’tiborlisi, OIV bilan kasallangan bemorlar, ular uchun ta’qiqlangan 
ba’zi kasblarni hisobga olmaganda, ishidan ham ajralmaydi. Savol 
tug‘iladi: bu uning atrofidagilar uchun xavfli emasmi?

OITSdan DAVOLANAYOTGANLAR SOG‘LOM 
FARZAND KO‘RISHI MUMKIN
Ayni savolning javobini markazning poliklinaka bo‘limidan 

topdik. Bo‘limda 16 yo‘nalishdagi tor doira shifokorlari faoliyat 
yuritadi. Ularning asosiy vazifasi bemorning hayoti davomiyligini 
uzaytirish, yashash sifatini oshirishdir. Ya’ni, agar shaxsda kasallik 
aniqlansa, u doimiy ravishda shu bo‘lim shifokorlari tomonidan 
tibbiy ko‘rikdan o‘tkazilib, davolab boriladi.

— OIV bilan kasallangan bemorlarni davolash usuli yil sayin 
takomillashib bormoqda, - deydi bo‘lim mudirasi Dilafro‘z Allazo-
va. – Masalan, bir necha yil oldin bemorlarimiz salomatligini 
saqlab turishi uchun kuniga 8 ta dorini ichishi kerak bo‘lardi. Bu 
juda murakkab, kishidan ham jismoniy, ham ruhiy qat’iyat talab 
qiladigan jarayon edi. Bugun esa ular kuniga bir dona tabletkani 
qabul qilishi kifoya. Tizimli muolajalar natijasida organizmidagi 
OIV infeksiyasining faolligini 0 ga tushirgan, oila qurib, sog‘lom 
farzandlarni dunyoga keltirgan ota-onalar bor. Bunday bemor-
lar barcha kabi odatiy hayot tarzi bilan yashaydi va ularning 
umri davomiyligi boshqalarnikidan farq qilmaydi. Aksincha, ular 
muntazam shifokor nazoratida bo‘lgani uchun boshqa yuqumli 
kasalliklarni ham tez yengadi. Xususan, kovid bilan kasallangan 
bemorlarimiz xastalikni boshqalarga qaraganda oson va asorat-
larsiz o‘tkazishdi. 

TIBBIY KO‘RIK HAM, DORI-DARMONLAR HAM BEPUL 
Markazda barcha xizmatlar (OIV infeksiyasi yo‘qligi to‘g‘risidagi 

sertifikat olishdan tashqari) bepul hisoblanadi. Bundan tashqari, 
o‘z salomatligini tekshiruvdan o‘tkazish uchun kelgan fuqarodan 
shaxsini tasdiqlovchi hujjat ham, hatto ismi ham so‘ralmaydi. Ular 
o‘z tahlil natijasini boshqalarnikidan ajratish imkonini beruvchi 
minimal ma’lumotni aytishi kifoya. Agar tahlil musbat chiqsa, u 
markazning boshqa bo‘limlari shifokorlaridan konsultatsiya olishi 
va shu onning o‘zida bepul davolanishni boshlashi mumkin. 

Anonim xona shifokori Ulug‘bek Nazarov bilan suhbat davomida 
shunday xulosaga keldimki, bizda odamlar infeksiyani yuqtirib 
olishdan ham ko‘proq uni o‘zida aniqlashlaridan qo‘rqadi. Tahlil 
topshirish bepul, ozgina qon topshirib, ko‘ngilni xotirjam qilib 
keting, deyilganda ham shunchaki haqiqatni bilishdan qo‘rqib, 
rad etuvchilar bor ekan.

— Bizda bir kishining tahlili natijasi boshqa shaxsga oshkor 
qilinmaydi, - deydi shifokor. – Biroq birovning tahlili javobiga bosh-
qa bir shaxs kelishi holatlari juda ko‘p uchraydi. Ular qayerdadir 
xato qilganini va OIV yuqtirish xavfi bo‘lganini biladi. Lekin buni 
qabul qilgisi kelmaydi. Aynan javobni begonaga bermaganimiz 
uchun kelib, to‘polon qilganlar bo‘lgan. Buni to‘g‘ri qabul qila-
miz, ular ruhiy zo‘riqishni boshidan o‘tkazayotgan bo‘ladi. Vazi-
yatni, vazifamizning mas’uliyatini tushuntirganimizdan keyin fikri 
o‘zgaradi. Bundan tashqari, ishonch xonasida fuqarolarga bepul 
kontratsept va boshqa vositalar tarqatiladi. Bu masalada biznesga 
o‘rin yo‘q. Barcha sa’y-harakatlarimiz insonlarning salomatligini 
saqlash, OIV tarqalishini to‘xtatishga qaratilgan.

OITSdan BUTUNLAY TUZALISH MUMKINMI?
Ijtimoiy tarmoqlarda OITS bilan kasallangan ba’zi bemorlar

ning ma’lum muolajalardan keyin sog‘ayib ketganligi to‘g‘risidagi 
xabarlar uchraydi. Bu ma’lumotlar qanchalik asosli? Mutaxassis-
lardan ayni masalada ham izoh olishga harakat qildik. 

Markazning epidemiologik shifokori Dildora Ahmedovaning 
ma’lum qilishicha, hozircha ushbu kasallikning davosi topilma-
gan. Unga ko‘ra, dunyo aholisining 2 foizidagina ushbu kasal-
likni yengish imkonini beradigan biologik xususiyatlar bor. Ayrim 
shifokorlar buni noto‘g‘ri talqin qiladi va kasallikka da’vo topildi, 
deb o‘ylashadi. Ammo u usullar boshqalarda samara bermaganligi 
bois keng joriy qilinmaydi.

– Bu tushkunlik uchun asos bo‘lmasligi lozim, - deydi Dildora 
Ahmedova. - Tibbiyot soat sayin rivojlanib, eski muammolarga 
yangi yechimlar topilmoqda. Bir vaqtlar OITS bemorlari juda kam 
yashagan bo‘lsa, bugun ular to‘laqonli hayot kechirmoqda. Davo 
ham topilishi ehtimoldan yiroq emas. Qolaversa, 2014-yil 1-dekabr 
kuni Fransiyaning Parij shaxrida Butunjahon OITSga qarshi kurash 
kuni munosabati bilan “Katta shaharlarda 90-90-90 ko‘rsatkichiga 
erishish” mavzusida o‘tkazilgan xalqaro konferensiyada qabul qi
lingan xulosalar OITSsiz kelajagimiz uchun asos bo‘la oladi. Unga 
ko‘ra, 2030-yilga borib, yangi OIV infeksiyasi bilan kasallanish 
va OITS bilan bog‘liq o‘limlar sonini nol ko‘rsatkichga erishish 
mumkin. Parij deklaratsiyasida qabul qilingan “90-90-90”  kon-
sepsiyasi hozirda “95-95-95” deb qayta qabul qilingan.

Bu konsepsiyaning asosiy maqsadi quyidagicha:
1. OIV bilan yashovchi odamlarning 95 foizi o‘zlarini OIV bilan 

zararlanganliklarini bilishi kerak;
2. O‘zida  OIV infeksiyasi mavjudligini bilgan shaxslarninng 95 

foizi maxsus virusga qarshi  davolanish bilan qamrab olinishi kerak;
3. Virusga qarshi davolash kursini qabul qilayotganlarning  95 

foizida qondagi virus miqdori kamayishi kerak.
Ayni kunda viloyatimizda ham mazkur konsepsiyaning ijrosini 

ta’minlash bo‘yicha ishlar olib borilmoqda. To‘g‘ri, jarayonda 
muammolar yo‘q emas. Ammo bu boshqa masala. Unga hali 
qaytamiz.

Asqar BAROTOV,
“Zarafshon” muxbiri.

Mahkumlar davolanadi

Xalq dardini eshitib...

Har kim sog‘lig‘ini saqlash va malakali tibbiy 
xizmatdan foydalanish huquqiga ega.
O‘zbekiston Respublikasi fuqarolari tibbiy yor-
damning kafolatlangan hajmini qonunda belgi-
langan tartibda davlat hisobidan olishga haqli.

O‘zbekiston Respublikasi Konstitutsiyasida belgilan-
gan ushbu tamoyil ozodlikda yurgan vaqt sezilmasligi, 
qaysidir ma’noda, kerak bo‘lmasligi mumkin. Biroq jazo 
muddatini o‘tayotgan mahkumlar uchun uning ahamiya-
ti, qadri katta….

Oliy Majlis Inson huquqlari bo‘yicha vakili (Ombuds-
man) ning viloyatdagi mintaqaviy vakili, viloyat sog‘liqni 
saqlash hamda ijtimoiy himoya milliy agentligi viloyat 
boshqarmalari hamkorligida Past Darg‘om tumanidagi 
37-sonli jazoni ijro etish manzil koloniyasida monitoring 
tadbiri o‘tkazildi.

Mintaqaviy vakil dastlab mahkumlarning uzoq mud-
datli uchrashuvlarga kelgan oila a’zolari bilan suhbat-
lashdi. Mahkumlar uchun oila a’zolari va farzandlari 
bilan uzoq muddatli uchrashuvlar o‘tkazish imkoniyatlari 
o‘rganildi.

Manzil koloniyadagi oshxona va oziq-ovqat mahsulot-
lari saqlanayotgan xonalar mintaqaviy vakil e’tiboridan 

chetda qolmadi. Bu yerda ovqatlanish 
sharoiti, oziq-ovqat mahsulotlarining qa-
nday saqlanayotgani bilan qiziqdi.

Shuningdek, manzil koloniyada mah-
kumlar mehnat qiladigan ishlab chiqarish 

obyektlari ko‘zdan kechiril-
di. Mehnatga haq to‘lashda 

qonunchilikka qay darajada rioya 
etilishi mahkumlar bilan suhbat 

davomida monitoring qilindi.
Umumiy suhbatdan so‘ng minta

qaviy vakil bilan yakkama-yakka tarzda 
uchrashishni so‘ragan mahkumlarga ular-

ni qiynayotgan masalalar yuzasidan huquqiy 
tushuntirishlar berildi, ayrimlari bo‘yicha amaliy 

yordam ko‘rsatish belgilab olindi.
- Shu kuni maxsus 

shifokorlar guruhi mahkumlar 
uchun chuqurlashtirilgan tibbiy 
ko‘rik o‘tkazdi, - deydi Om-
budsmanning viloyatdagi vakili 
D.Husanov. - Mahkumlarga 16 
turdagi tibbiy xizmatlar ko‘rsa-
tildi. Tibbiy ko‘rik jarayonida 6 
nafar mahkum va mahkumalarda 
jarrohlik amaliyotlariga ehtiyoj bor-
ligini aniqlandi. Ular mahalliy budjet 
mablag‘lari hisobidan davolanishi 
belgilandi.

Bundan tashqari, turli xastaliklar 
aniqlangan, biroq dori-darmon olishga 
imkoniyati yo‘q mahkumlarga dori vosi-
talari bepul yetkazib beriladigan bo‘ldi.

Ijtimoiy himoya milliy agentligi viloyat 
boshqarmasi xodimlari tomonidan man-
zil koloniyadagi 6 nafar nogironligi bor 
mahkum va mahkumalarga 2 ta nogiron-
lik aravachasi, 4 ta qo‘ltiqtayoq va 2 ta 
hassa berildi.

- Xalqning dardini, murojaatlarini 
eshitish, ularga yechim topish asosiy 
vazifamiz, - deydi Urgut tumani Xalq 
qabulxonasi mudiri A.Xudoyberdiyev. - 
Aholi tomonidan asosan bolalar nafaqa-
si (654 ta), aliment undirish (475 ta), 
elektr energiyasi ta’minotidagi uzilishlar 
(291 ta), suyultirilgan gaz bilan ta’min-
lash (259 ta), uy-joy (181 ta), mahal-
la ichki yo‘llarini ta’mirlash (176 ta), 
davolanish va jarrohlik amaliyoti uchun 
moddiy yordam (137 ta) bilan bog‘liq 
murojaatlar ko‘p bildiriladi.

Jumladan, Chag‘izmon, Quyi To-
rinjak, Choshtepa mahallalaridan yo‘l, 
elektr, suyultirilgan gaz va ichimlik suvi 
ta’minoti, aloqa (internet) tarmog‘i 
hamda ijtimoiy obyektlardagi muammo-
lar yuzasidan murojaatlar tushgandi. 

– Tuman va viloyat Xalq qabulxo
nalari hamda viloyat hokimligining 
amaliy yordami bilan iyul oyida mahal-
lamiz aholisiga 50 dona maishiy gaz 
balloni berildi, - deydi Chag‘izmon 
mahallasi raisi Asqar Mahmudov. – 1 
kilometr masofaga aloqa tarmog‘i ham-
da 1 kilometr toza ichimlik suvi tarmog‘i 
tortildi. Mahallamizdagi ikkita ko‘chada 
6,4 kilometr masofada asfalt yotqizil-
di. Hozirgi kunda 1978-yilda qurilgan 
davlat maktabgacha ta’lim tashkilotida 
rekonstruksiya hamda ichki yo‘llarni 
ta’mirlash ishlari davom etmoqda.

Choshtepa mahallasi tuman marka-
zidan 20 kilometr uzoqlikda joylash-

gan bo‘lib, Choshtepa, Qumbelsoy va 
polvon qishloqlaridan iborat. Mahallada 
3272 nafar aholi istiqomat qiladi. 

Mahalla raisi Umid Ro‘ziqulovning 
aytishicha, hududlarni obodonlashtirish 
va kuz-qish mavsumiga tayyorgarlik 
ko‘rish tadbirlari davomida mahallada-
gi qabriston obodonlashtirilgan, aholi 
xonadonlariga 150 tonna ko‘mir va 80 
ta suyultirilgan gaz ballonlari yetkazib 
berilgan Xalq qabulxonasi tashabbu-
si bilan Bojxona qo‘mitasi, viloyat va 
tuman hokimliklari hamkorligida hamda 
tadbirkorlarning homiylik mablag‘lari 
xisobidan mahalladagi 700 metr tuproq 
va qum-shag‘al yo‘llarga asfalt yotqizil-
gan. 

Aytish joizki, ushbu mahallada 
o‘tgan yili “Obod qishloq” davlat dasturi 
asosida belgilangan reja asosida 1,885 
kilometr asfalt yotqizish, 10,3 kilometr 
toza ichimlik suvi tarmog‘i tortish, 3 ta 
yangi artezian qudug‘i qazish, 2 ki-
lometr piyodalar yo‘lagi tashkil etish, 
55 ta simyog‘ochlarni almashtirish, 50 
ta tungi yoritish chirog‘i o‘rnatish, 1 
kilometr aloqa tarmog‘i tortish hamda 
aholini 53 dona maishiy gaz ballon bi-
lan ta’minlash ishlari to‘liq bajarilgan.

Tumandagi Xalq qabulxonasiga 
murojaat qilganlar orasida tadbirkorlik 
faoliyatini boshlash istagida subsidiya 
asosida asbob-uskuna yoki imtiyozli 
kredit so‘ragan ishsiz fuqarolar ham 
bor. Hozirda ular tadbirkorlik faoliyatini 

yo‘lga qo‘yib, mahal-
ladoshlarini ham ish bilan 
band qilgan. Ana shunday 
fuqarolardan biri Beshka-
pa mahallasida yashovchi 
“Zarina sifat textil” MCHJ 
rahbari Zarina Rasulovadir.

- Ikki yil oldin “Ayollar 
daftari”ga kiritilgan edim, 
- deydi Z.Rasulova. - Tadbir-
korlik faoliyatimni boshlash va 
imtiyozli kredit olish maqsadida 
tumandagi Xalq qabulxonasiga 
murojaat qildim. Shundan keyin 
15 million so‘m imtiyozli kredit 
berildi. Tuman hokimligi tomoni-
dan ajratilgan binoda tikuvchilik 
sexi tashkil qildim va besh nafar 
xotin-qiz bilan faoliyatimni bosh-
ladim. 

Sexda milliy choponning yarim 
tayyor mahsulotini bitirib, dastlab 
savdogarlarga sotgan bo‘lsak, 
keyinchalik o‘zimiz bozorga sotdik 
va zavodlarga yetkazib berish-
ni yo‘lga qo‘ydik. Ayni paytda 
Urgut, Oqdaryo va Nurobodda 
600 nafardan ziyod xotin-qiz 
kasanachilik bilan shug‘ullan-
moqda. Yaqinda Nurobod tu-
manining - Jom qishlog‘ida 
ham sex tashkil qildik, tu-
mandagi 3-maktabda, Ulus 
va Do‘stlik mahallalari-
da ham xotin-qizlarn-
ing kasanachilik bilan 
shug‘ullanishi uchun 
sharoitlar yaratildi.

Fazliddin 
FAXRIDDINOV.

Urgut tumanidagi Xalq qabulxonasiga shu yilning o‘tgan 10 oyi 
davomida jismoniy va yuridik shaxslardan 8349 ta murojaat kelib 
tushgan va ularning 6101 tasi (78,9 foizi) qanoatlantirilgan. 1357 
tasi bo‘yicha huquqiy tushuntirish berilgan.

10 OYDA 1 TRILLON
O‘zbekistonda aholi yil sayin o‘sib bormoqda. Tabiiyki, bu uy-joyga bo‘lgan ta-
labni oshiradi. Shu bois tijorat banklariga ipoteka krediti bo‘yicha murojaatlar 
soni va kredit hajmi ko‘paymoqda.

Joriy yilning o‘tgan 10 oyida viloyatimizdagi tijorat banklari tomonidan 3825 nafar fuqaroga 
976,3 milliard so‘mlik ipoteka krediti ajratildi. Ushbu ipoteka kreditlarining 36 foizi xotin-qizlarga 
berildi. Shuningdek, 1110 nafar yoshlar 298,7 milliard so‘m ipoteka kreditlari oldi. 

Ipoteka kreditlari 2750 nafar fuqaroga birlamchi uylar sotib olish uchun (679,4 milliard so‘m), 
1075 nafar fuqaroga ikkilamchi uy xarid qilishga sotib olish uchun (296,9 milliard so‘m) ajratilgan.

Shuningdek, 10 oyda 2541 nafar fuqaroga “Yangi tartib” doirasida 630,7 milliard so‘m ipoteka 
krediti ajratilgan. Shu jumladan, uy-joy sotib olish uchun  subsidiya xabarnomasini olgan 1367 
nafar fuqaroga 366 milliard so‘m ipoteka krediti olish imkoniyati yaratildi. Ularning yosh tasnifi-
ga qaraydigan bo‘lsak, 

 18 – 30 yoshgacha bo‘lganlar 901 nafar (24 foiz); 
 31 – 50 yoshgacha bo‘lganlar 2583 nafar (67 foiz), 
 51 – yoshdan yuqori bo‘lganlar 341 nafar, (9 foiz)ni tashkil etadi.
Ipoteka kreditlari eng ko‘p Samarqand shahar (718,1 milliard so‘m), Jomboy tumani  

(43,2 milliard so‘m) va Kattaqo‘rg‘on shahar  (34,9 milliard so‘m) aholisiga ajratilgan. 
A.QOSIMOV, 

Markaziy bank viloyat bosh boshqarmasi mas’ul xodimi.

so‘m ipoteka 
krediti ajratildi



3Shaxs va jamiyat2023-yil 30-noyabr, 
payshanba

Samarqand davlat tibbiy-
ot universiteti tashabbusi 
bilan "Pediatriya va farmat-
siya: bolalar va o‘smirlar 
salomatligi uchun" nomli 
xalqaro ilmiy-amaliy anju-
man bo‘lib o‘tdi.

Anjumanda Rossiya, Turkiya, 
Malayziya va Qozog‘iston kabi yigir-
madan ortiq davlatdan fundamental 
va klinik tibbiyot sohasidagi yetakchi 
olim va ilmiy izlanuvchilar, pediatr 
hamda farmatsevt mutaxassislar 
ishtirok etdi. Ular pediatriya va 

farmatsiya sohasidagi muammo-
lar, bolalar va o‘smirlar o‘rtasi-
da uchraydigan kasalliklarni erta 
tashxislash, davolash va profilaktika 
qilishda respublikamiz va xorijda 
o‘tkazilgan zamonaviy tibbiy tajrib-
alarni muhokama qildi. 

Anjumanda Respublika Sog‘liqni 

saqlash vaziri o‘rinbosari A.Ali-
mov, Rossiya Fanlar akademiyasi 
akademigi, Rossiya perinatal tib-
biyot mutaxassislari assotsiatsi-
ya prezidenti N.Volodin, Turkiya 
meditsina fanlari universitetining 
Yevroosiyo tibbiy va ijtimoiy fan-
lar markazi direktori A.Fayziug‘lu 

yurtimizda pediatriya va farmatsiya 
sohalarining rivojlanishi, onalar va 
bolalar o‘rtasida uchraydigan turli 
kasalliklarni erta aniqlash borasidagi 
ishlarga yuksak baho berdi. 

Anjuman davomida olimlar o‘zaro 
fikr almashib, tibbiyotning turli 
yo‘nalishlarida hamkorlik qilishga 
kelishib oldilar.

Saydullo RASULOV, 
tibbiyot fanlari doktori,

Xalqaro fan va san’at 
akademiyasi muxbir a’zosi.

- Yuridik tashkilotlarning qarzi ham kam emas, - 
deydi korxona energiya sotish bo‘limi boshlig‘i Rus-
tam Avazov. – Ularning ham bir necha yillardan bu
yon yig‘ilib qolgan qarzlari 45 milliard so‘mni tashkil 
etadi. Bunga asosiy sabab o‘nlab fermer va dehqon 
xo‘jaliklari, korxona-tashkilotlarning yopilib ketishi 
bo‘ldi. Qarzlarni undirib olish maqsadida 50 ga yaqin 
yuridik shaxslarni aniqlab, sudga hujjat kiritganmiz. 
Shuningdek, joriy yilda ham 390 ta iste’molchini 
noqonuniy ulash holatlari aniqlanib, 2411,5 million 
so‘mlik jarimalar undirish bo‘yicha dalolatnomalar 
rasmiylashtirilgan.

Press-turda joriy yilning o‘tgan davrida tuman-
da elektr ta’minotini yaxshilash borasida amalga 
oshirilayotgan ishlar yuzasidan ham ma’lumotlar 
berildi. 

Tuman bo‘yicha 1906 kilometr masofadagi 
0,4/6/10 kW havo elektr uzatish tarmog‘ining 212,7 
kilometri mukammal, 416,7 kilometri joriy, shuning-
dek, 243 dona transformator punkti joriy va mukam-
mal ta’mirlandi.

Mavsum arafasida Qirg‘iz mahallasida 2 ta 
transformator, 100 ta temir beton-tayanch ustun-
lari o‘rnatilib, 2,67 kilometr SIP-2, 1460 metr SIP-4 
yopiq kabellari tortildi. Shuningdek, Mundiyon, Mul-
lako‘rpa, Qumoq, Nayman va Yangiqiyot mahallalari
da 5 ta transformator punkti va 282 ta beton ustun 
o‘rnatilib, 16 kilometr SIP-2 va 1,73 kilometr AS-50 
markali havo elektr uzatish tarmog‘i yangidan tortildi.  

Vazirlar Mahkamasining 435-sonli qarori bo‘yicha 
Sebiston, Zarqo‘rg‘on mahalalarida 4 dona 100 kW 
transformator punkti, 198 ta beton ustunlar o‘rnatil-
di. 6,5 kilometr AS-50 tarmog‘i tortildi.

Press-tur ishtirokchilari Chuyanchi mahallasida 
korxona ishchilari tomonidan beton ustunlar o‘rnatish 
va yopiq kabellar tortish jarayoni bilan tanishdi. Mazkur 
qishloqda 100 kWlik yangi transformator va 56 ta bet-
on ustunlar o‘rnatildi. Yana 30 ta ustun yil yakunigacha 
o‘rnatiladi. 

Kuz-qish mavsumida avariya holatlarini bartaraf 
etish uchun 3 ta tezkor brigada va tungi navbatchilik 
tashkil etilgan. 

D.TO‘XTAYEV.

Bu haqda Urgut tumanida viloyat 
sanitariya-epidemiologik osoyishtalik 
va jamoat salomatligi boshqarmasi 
tashabbusi bilan “Ovqatdan ommaviy 
zaharlanish va favqulodda vaziyatlarda 
tibbiy epidemiologik tadbirlarni tashkil 
etish” mavzusida o‘tkazilgan seminar-
da ma’lum qilindi.

Tadbirda viloyat favqulodda vaziyatlar, ichki 
ishlar, sog‘liqni saqlash, sanitariya-epidemio
logik osoyishtalik va jamoat salomatligi bosh-
qarmalari  mutaxassislari tomonidan botulizm 
kasalligi bilan bog‘liq favqulodda vaziyatlar va 
ularning oldini olish, yaroqsiz oziq-ovqat mah-
sulotlarini saqlamaslik, ovqatdan zaharlanish 
holatlarida epidemiologik tekshiruv o‘tkazish 
tartibi to‘g‘risida ma’lumot berildi. 

Viloyat sanitariya-epidemiologik osoyishtalik va 
jamoat salomatligi boshqarmasi boshlig‘i Mahzu-
na Nasriddinovaning ta’kidlashicha, viloyatda 
ovqatdan zaharlanish holatlari bo‘yicha epidemio
logik vaziyat yildan-yilga og‘irlashib bormoqda. 
Jumladan, 2021-yilda viloyatda qayd etilgan 
15 ta ovqatdan zaharlanish holatida 145 nafar, 
2022-yilda 11 ta zaharlanish holatida 131 nafar 
fuqaro jabrlangan bo‘lsa, joriy yilning 11 oyida 15 
holatda 184 nafar fuqaro  ovqatdan zaharlangan 
va 4 nafari vafot etgan. 

So‘nggi uch yilda uy sharoitida tayyorlangan 
qo‘lbola konservalardan hamda umumiy ovqat-
lanish korxonalarida, to‘yxonalarda tayyorlan-
gan taomlardan zaharlanish holatlari Samar-
qand shahar, Qo‘shrabot, Bulung‘ur, Urgut, 
Payariq va Past Darg‘om tumanlarida ko‘p 

qayd etilgan. Jumladan, joriy yilning o‘tgan 
davrida Samarqand shahrida bir holatda 49 
nafar, Kattaqo‘rg‘on shahrida bir holatda 5 na-
far, Payariq tumanida ikki holatda 6 nafar, Past 
Darg‘om tumanida ikki holatda 10 nafar, Urgut 
tumanida ikki holatda 68 nafar, Qo‘shrabot 
tumanida to‘rt holatda 32 nafar (shundan 4 
nafari o‘lgan), Bulung‘ur tumanida bir holatda 
7 nafar, Ishtixon tumanida ikki holatda 7 nafar 
fuqaro zaharlangan. 

Seminarda viloyat karantin tadbirlarini 
ta’minlash guruhi xodimlari tomonidan iste’mol-
ga yaroqsiz go‘sht va boshqa oziq-ovqat 
mahsulotlari viloyat hududiga olib kirilishining 
oldi olingani va sanitariya qoidalarini buzgan 
shaxslarga tegishli tartibda chora ko‘rilgani 
ta’kidlandi.

- Bozorlarda jamoat tartibini saqlash, 
tozalikni ta’minlash, sanitariya va veterinariya 
qoidalariga rioya etilishini nazorat qilish yuzasi-
dan olib borilgan tadbirlar natijasida veterinari-
ya-sanitariya qoidalari va normalarini buzgan 
154 nafar fuqaroga ma’muriy bayonnoma 
rasmiylashtirilib, jarimaga tortildi, - deydi viloyat 
ichki ishlar boshqarmasi karantin guruhi ko-
mandiri Jaxpar Ivoyev. -  Shuningdek, viloyat 
hududiga olib kirilayotgan 8669 kilogramm 
sifatsiz, iste’molga yaroqsiz go‘sht va go‘sht 
mahsulotlari, 252 litr sut va sut mahsulotlari, 
618 dona tuxum, 116 kilogramm baliq mahsu-
lotlari hujjatlashtirib olinib, tegishli tartibda yo‘q 
qilindi.

Tadbir yakunida mutaxassislar tomonidan 
o‘quv-taktik mashg‘ulotlar o‘tkazildi.

Fazliddin RO‘ZIBOYEV.

17-25-noyabr kunlari Samarqand shahrida yoshlar, o‘smirlar va kattalar o‘rta-
sida sportning armrestling turi bo‘yicha Osiyo kubogi bahslari bo‘lib o‘tdi.

Musobaqada 22 davlatdan 1300 nafardan ziyod sportchi ishtirok etdi.
Bellashuvlar natijasiga ko‘ra, medallar jamg‘arish bo‘yicha qozog‘istonlik sportchilar birinchi, 

o‘zbekistonliklar ikkinchi va qirg‘izistonliklar uchinchi o‘rinni egalladi.
Musobaqada 69 nafar samarqandlik sportchi yurtimiz sharafini munosib himoya qilib, 9 ta oltin, 

12 ta kumush va 29 ta bronza medalini qo‘lga kiritdi.

- Taqiqdagi avtomashinani boshqa 
shaxsga hadya qilib, keyin rasmiylashtirib 
olsak bo‘ladimi?

- Agar hadya qilmoqchi bo‘lgan avtotransport vositan-
giz garov (ipoteka shartnomasi) asosida taqiqqa qo‘yilgan 
bo‘lsa, “Garov to‘g‘risida”gi Qonunning 21-moddasiga 
asosan, garovga oluvchining roziligi bilan uni boshqa 
shaxsga berish, ya’ni hadya qilish, oldi-sotdi qilish, ijara-
ga yoki bepul foydalanuvga berishingiz mumkin.

Shuningdek, agar shartnomada boshqacha tartib nazar
da tutilmagan bo‘lsa, garovga qo‘yuvchi quyidagilarga haqli:

- garov bilan ta’minlangan majburiyatni ushbu qonun-
da belgilangan tartibda muddatidan oldin bajarish;

- garovga oluvchining roziligi bilan garov narsasini 
almashtirish;

- garov bilan ta’minlangan majburiyat bo‘yicha qa-
rzni garovga oluvchining roziligi bilan boshqa shaxsga 
o‘tkazish.

- Avtokreditga olingan avtomobilni sotib 
olmoqchiman. Kredit so‘ndirilmasa, avtomobil 
mening nomimga o‘tmaydi. Shu holatda ham avto-
mobil egasi bilan kelishuvimizni notarius orqali hujjat-
lashtirsak bo‘ladimi?

- Avtoulovni taqiq saqlangan holda bankning rozilik xati 
va o‘zaro uch tomonlama shartnomaga asosan oldi-sot-
di qilish mumkin. Garov shartnomasi texpasport al-
mashtirilganidan keyin rasmiylashtiriladi.

- Otam menga uyni hadya qilishi uchun 
qanaqa hujjatlar kerak bo‘ladi?

- Hadya shartnomasini rasmiylashtirish uchun uyga ega-
lik huquqini tasdiqlovchi hujjat, agar mulk onangiz va otan-
gizning nikohi vaqtida orttirilgan bo‘lsa, onangizning roziligi 
kerak bo‘ladi. Shuningdek, zarur hollarda boshqa hujjatlar 
talab qilinishi mumkin. Masalan, ko‘chmas mulk bank krediti 
hisobiga sotib olingan bo‘lsa, kredit shartnomasi zarur.

Bitimni tuzish uchun hadya qiluvchi hamda hadyani 
oluvchi ham notarial idoraga pasporti bilan kelishi lozim. 
Bitim vakil tomonidan tuzilayotgan taqdirda, undan va-
kolatini tasdiqlovchi hujjat talab qilinadi.

KREDITDAGI 
AVTOMOBILNI 
SOTIB OLISH 
MUMKINMI?

Savollarga Samarqand shahrida 
xususiy amaliyot bilan shug‘ullanuvchi 

notarius Farrux XOJAYEV 
javob berdi.

Xalqaro anjumanTibbiyotchilar tajriba 
almashdi

“Hududiy elektr tarmoqlari” AJ Samarqa-
nd hududiy filiali tomonidan Kattaqo‘rg‘on 
tumanidagi Qoradaryo elektr tarmoqlari 
korxonasiga press-tur tashkil etildi.
Mazkur korxona tumanning 65 mingdan zi-
yod iste’molchilarini, shundan 62,5 mingta-
si aholi xonadonlari, elektr energiyasi bilan 
ta’minlab keladi. Iste’molchilarning debitor 
qarzdorligi 137 milliard so‘mni tashkil qilib, 
ularning 92 milliard so‘mi aholi iste’molchi-
lariga to‘g‘ri keladi. Iste’molchilarning 95 
foiziga ASKUE hisoblagichlari o‘rnatilgan.

Kattaqo‘rg‘onda 
elektr muammosi 
hal bo‘lgan(mi?)

184 nafar fuqaro ovqatdan 
zaharlangan va 4 nafari vafot etgan

ARMRESTLING: 
samarqandlik sportchilar 
Osiyo chempionatida 
50 ta medalni qo‘lga kiritdi

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Payariq tuman davlat xi-

zmatlari markazidan 2022-yil 
1-noyabrda 2003640 reestr 
raqami bilan ro‘yxatga olingan 
“ASR JANNAT BEKATI” mas’uli-
yati cheklangan jamiyati (qisqa-
rtirilgan nomi: “ASR JANNAT 
BEKATI” MCHJ) ixtiyoriy ravishda 
tugatilmoqda.

Shu munosabat bilan unga 
bildiriladigan barcha e’tirozlar 
gazetada e’lon chop etilgach, 
bir oy davomida qabul qilinadi.

Jamiyatning pochta man-
zili: O‘zbekiston Respublika-
si Samarqand viloyati Payariq 
tumani, Qumchuq mahallasi, 
O‘yingoh ko‘chasi, 74-uy.

Jamiyatning soliq to‘laydigan 
identifikatsion raqami (STIR): 
309985785.

* * *
Samarqand shahrida xususiy 

amaliyot bilan shug‘ullanuvchi 
notarius Bahromov Jamshid 
Qo‘ldoshevich notarial idorasida 
marhum Maxamatkulov Faxrid-
din Maxmadaliyevichga (2020-yil 
25-martda vafot etgan) tegish-

li mol-mulk uchun meros ishi 
ochilmoqda. Shu munosabat bi-
lan merosxo‘rlarning Bahromov 
Jamshid Qo‘ldoshevich notarial 
idorasiga murojaat etishlarini 
so‘raymiz.

Manzil: Samarqand shahri 
Buyuk Ipak yo‘li ko‘chasi, 90-
uy.

* * *
Jomboy tumanida xususiy 

amaliyot bilan shug‘ullanuvchi 
notariuslarda marhum Kulbayev 
Astan Bayjigitovichga (2013-yil 
9-dekabrda vafot etgan) tegish-
li mol-mulk uchun meros ishi 
ochilmoqda. Shu munosabat 
bilan merosxo‘rlarning Jomboy 
tumanida xususiy amaliyot bilan 
shug‘ullanuvchi notariuslarga 
murojaat etishlarini so‘raymiz.

* * *
Samarqand shahrida xususiy 

amaliyot bilan shug‘ullanuvchi 
notarius Murtazayev Ulug‘bek 
Rabbimovich notarial idorasi-
da marhum Rafikova Neylya 
Saitovnaga (2013-yil 18-may-
da vafot etgan) tegishli mol-
mulk uchun meros ishi ochil

moqda. Shu munosabat bilan 
merosxo‘rlarning Murtazayev 
Ulug‘bek Rabbimovich notari-
al idorasiga murojaat etishlarini 
so‘raymiz.

Manzil: Samarqand shahri 
Orzu Mahmudov ko‘chasi, 12-
uy.

* * *
Samarqand shahrida xusu-

siy amaliyot bilan shug‘ullanuv
chi notarius Tursunov Suhrob 
Berdiqulovich notarial idorasi-
da marhum Islamov Burxanga 
(2021-yil 30-avgustda vafot et-
gan) tegishli mol-mulk uchun 
meros ishi ochilmoqda. Shu mu-
nosabat bilan merosxo‘rlarning 
Tursunov Suhrob Berdiqulovich 
notarial idorasiga murojaat etish-
larini so‘raymiz.

Manzil: Samarqand shahri 
Beruniy ko‘chasi, 200-uy, 
3-xona.

* * *
BEKOR QILINADI

Payariq tumanidagi 55-umumiy 
o‘rta ta’lim maktabining gerbli 
muhri va tamg‘asi yo‘qolganligi 
sababli bekor qilinadi.

Butun umrini qishloq xo‘jaligi 
sohalarining rivojiga bag‘ishlagan 
tajribali mutaxassis, tashkilotchi 
rahbar Komil Sultonov 61 yoshida 
vafot etdi.    

K.Sultonov 1962-yilda Samar
qand shahrida tug‘ilib, voyaga 
yetdi. 1980-yilda maktabni tu-
gatib, Samarqand qishloq xo‘jalik 
institutida o‘qidi. Institutni zoomu-
handislik mutaxassisligi bo‘yicha 
tugatib, ilk mehnat faoliyatini 
Navoiy viloyati Navoiy tumani-
dagi “Muqum Ibragimov” shirkat 
xo‘jaligida bosh zootexniklikdan 
boshladi. 

Keyinchalik Qashqadaryo viloyati 
“Sirius” korxonasi “Xishrav” yor-
dam xo‘jaligi direktori, “Shahrisa-
bz” parrandachilik fabrikasi bo‘lim 
boshlig‘i, fabrika qoshidagi deh-
qon fermer xo‘jaligi boshqaruvchisi 
bo‘ldi. 1994-yildan ikki yil davomida 
“Shahrisabz” tashqi savdo tijorat 
ishlab chiqarish firmasiga rahbarlik 
qildi. 

Viloyat rahbarlari undagi ish-
tiyoq va tashkilotchilikni e'tibor-
ga olib, 1996-yilda Samarqand 

viloyat “Go‘shtsutsanoat” aksiya
dorlik uyushmasi raisi o‘rinbo-
sarligiga taklif qilishdi. Bu vazi-
fada ham u o‘zini tashkilotchi 
va ma'suliyatli rahbar sifatida 
namoyon qildi. Qo‘shrabot, Bu-
lung‘ur, Nurobod, Kattaqo‘rg‘on 
tumanlarida o‘nlab chorvachilik 
fermer xo‘jaliklari tashkil etilishi-
da Komil Sultonovning xizmati 
katta bo‘ldi. 

2003-yilda viloyat qishloq 
va suv xo‘jaligi boshqarmasida 
chorvachilik, parrandachilik va 
baliqchilikni rivojlantirish bo‘limi 
boshlig‘i, 2005-yildan boshlab 
Qishloq va suv xo‘jaligi vazirligi par-
randachilik va baliqchilikni rivojlan-
tirish boshqarmasi boshlig‘i o‘rin-
bosari bo‘lib ishladi.

Tajribali rahbar Komil Sultonov 
qator yillar viloyat chorvachilikda 
naslchilik ishlari davlat inspeksiyasi 
boshlig‘i, viloyat qorako‘lchilik ak-
siyadorlik birlashmasi, chorvachilik 
mahsulotlari ishlab chiqaruvchilar 
uyushmasi raisi vazifalarida ishla-
di. 2010-yildan boshlab esa viloyat 
omuxta yem, sheluxa va shrot so-

tishga ixtisoslashtirilgan birlashma-
ga rahbarlik qildi. 

K.Sultonov hayotining so‘nggi 
kunlarida viloyat veterinariya va 
chorvachilikni rivojlantirish bosh-
qarmasi boshlig‘ining birinchi o‘rin-
bosari vazifasini bajarib kelayotgan-
di. U hayoti davomida odamlarning 
og‘irini yengil qilishga intildi, ularga 
mehr ko‘rsatdi. 

Komil Sultonov ol i janob, 
mehnatsevar, ochiq ko‘ngil inson 
sifatida yaqinlari xotirasida mangu 
yashaydi.

VILOYAT VETERINARIYA VA 
CHORVACHILIKNI
RIVOJLANTIRISH

BOSHQARMASI JAMOASI.

Komil  SULTONOV



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

Y.MARQAYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 336 nusxada chop etildi. Buyurtma 648. Hajmi 2 bosma taboq, bichimi A-2

4 Menda fikr bor 2023-yil 30-noyabr, 
payshanba

Hayot saboqlari

Mulohaza uchun mavzu

- Oiladagi muammolar, far-
zandlarning noto‘g‘ri yo‘lga kirib 
ketishi bitta oilaning emas, butun 
mahallaning muammosi! Bir payt
lar bir oilaga yetti mahalla bosh 
bo‘lgan! Bugun-chi? Qo‘shnisi
ning uyida nima bo‘layotgani bilan 
ishi yo‘q hech kimning. Bir oila 
ajralsa, Arsh ham larzaga kela-
di, deyishadi. Biz hammamiz bu 
muammoga birlashib yechim 
izlashimiz lozim.

- Arsh bilanmi?
- Nimalar deyapsiz, keng 

jamoatchilik haqida gapirayap-
man...

- Tushunarli.... – deyman ruch-
kamni yon daftarim orasiga solib, 
suhbatdoshim bilan xayrlashish istagini 
bildirar ekanman, ortimdan “Maqolan-
gizni, albatta, ko‘rsatib oling, bir nazar 
tashlab qo‘yaman-a”, degan iddaoni 
eshitaman.

Keyingi suhbatdoshim ekologik 
muammolar haqida batafsil fikrlarni 
bildirdi, yaxshi takliflarni ham aytdi. 
O‘zlari ko‘rayotgan choralarni ham ga-
pirdi. Suhbat so‘ngida o‘zining talqini-
cha muhim bir fikrni alohida ta’kidlab 
o‘tdi.

- Bilasizmi, tabiatimizni asrash bitta 
tashkilotning vazifasi emas.

- Tashkilotingizning muqobili ham 
bormi? Uning vazifalari nimalardan ibo-
rat? – so‘rayman qiziqib.

- Yo‘q, hozircha “front”da bir 
o‘zimiz. Lekin tabiatni asrash juda katta 
masala, har bir uyda, oilada bu ma-
sala o‘rganilishi kerak. Bolaligidanoq 
farzandlarimiz qulog‘iga tabiatga, joni-
vorlarga mehrni singdirishimiz kerak, 
bu juda muhim.

- Siz oilangizda shunday qilganmi
siz? Oilangizda qanday jonivorlar bor?

- Bilasizmi, it, mushukka allergiyam 
bor, ularni o‘zimga yaqinlashtirmay-
man, bolalarim ham shunday qilishi 
tarafdoriman, ulardayam allergiya bo‘li-
shi mumkinku, axir.

- Farzandlaringiz bilan daraxt ekarsiz 
har yili?

- Bunaqa ishlarni maktabda bajari-
shi kerak. Singlim, siz fikrimni noto‘g‘ri 
tushunyapsiz. Men keng jamoatchilik 
bilan tabiatimizni asrashimiz kerak, 
demoqchiman. Axir tabiat bebaho 
ne’mat, uning har bir zarrasi....

- Rahmat “mazmunli” suhbatingiz 
uchun, - deya, yon daftarimdagi qolib 
ketgan ba’zi savollarimni bersammi yo 
yo‘qmi, deb o‘ylab qolaman. Suhbat-
doshim meni "Boplab mot qildim, hatto 
gapirishga ham so‘zi qolmadi”, deya 
kresloda viqor bilan telefonini kovlashti-
ra boshlaganida men ham shohdan 
mot bo‘lgan piyoda singari astagina 
eshikka yo‘nalaman.

Yana bir suhbatdoshim jinoyatchilik 
haqida gapira turib, yaxshi tahlillarni 
bildirdi. Amalga oshirilgan ishlar bilan 
bir qatorda o‘z takliflarini ham aytdi. 
O‘rinli takliflar ekan, deya hammasi-
ni bloknotimga qayd eta boshladim. 
To‘g‘ri, bugun jurnalistlar suhbat-
doshining fikrlarini yozib olishlari uchun 
turli usullar mavjud. Diktofon juda qulay 
ko‘pchilik uchun. Ammo diktofon ko‘p 
suhbatdoshlarimizni cho‘chitib yubora-
di. Diktofonni yoqishim bilan o‘ziga 
ham, ovoziga ham rasmiy tus berib, 
“Ma’lumki....” deya uzundan uzun 
hisobotga o‘xshash bir fikrlarni ba’zan 
yoddan, ba’zan qog‘ozga qarab o‘qiy 

boshlaydi. Menga bunday intervyudan 
foyda yo‘q. Shuning uchun darhol dik-
tofonni o‘chiraman-da, “endi o‘zingizga 
o‘xshab, bemalol gapiravering”, dey-
man. Suhbatdoshim yengil nafas olib, 
shunaqa demaysizmi, deya erkin fikrla-
rini ifoda eta boshlaydi. Erkin fikrlardan 
jonli maqola chiqadi, bilsangiz. 

Xullas, gap jinoyatchilik haqida 
ketayotgan edi. Jinoyatchilikni kamay-
tirish borasida amalga oshirilgan ishlar 

haqida gapira turib, yana o‘sha 
fikrni aytdi: 

- Jinoyatchilikning ildizini 
yo‘qotish faqat bizga emas...

- Keng jamoatchilikka 
ham bog‘liq!

- To‘ppa-to‘g‘ri, opa. 
Biz bir o‘zimiz bu masala-
da hech ish qilolmaymiz. 
Befarqlik eng yomon illat. 
Atrof-muhitga e’tiborli 
bo‘lish, kichik hodisala-
rni ham o‘z vaqtida xabar 

berish osoyishta hayotimiz 
uchun juda muhim.
Jamoatchilik, jamoatchilik... 

To‘g‘risi, bu haqda o‘nlab odamlar-
dan eshita boshlaganimdan beri shu 

so‘z xayolimdan ketmaydigan bo‘lib 
qolgan. Kimdan intervyu olsam, “ja-
moatchilik aybdor, ular sizga yordam 
bermayapti” deyishgacha boryapman 
hatto. Rost-da, nega befarqsiz, nega 
atrofingizga qarab yurmaysiz, o‘zin-
giz tugul, yetti mahalla bolasigayam 
mas’ulsiz, nima qilyapsiz o‘zi uyda 
o‘tirvolib?! Jamiyatga qanaqa foydangiz 
tegyapti! Shuncha tashkilot sizga ko‘z 
tikib turgan bo‘lsa axir!

Aytganimday, xayolimda mudom 
shunday o‘ylar g‘ujg‘on o‘ynaydigan 
bo‘lib qolgan. Dushanba kuni bo‘lib 
o‘tadigan ertalabki rejaviy yig‘ilish-
larimizdan birida ham xayolim “ja-
moatchilik”ka ketib qolibdi, deng. 
Rahbarimizning o‘tgan hafta sog‘liqni 
saqlash sohasida sug‘urta tizimi yo‘lga 
qo‘yilganligi bo‘yicha maqolani top-
shirishingiz kerak edi. Nega topshirma-
dingiz?” degan savoliga hech ikkilan-
may jamoatchilikni aybdor qildim.

- Maqola yozish bir mening emas, 
butun jamoatchilikning, ana Jurnalistlar 
uyushmasining ham vazifasi, aslida, - 
deb yuboribman.

- Unda oylik maoshingizning yarmini 
ham jamoatchilikka o‘tkazib beramiz 
ekan-da, rozimisiz?

Shundan beri suhbatdoshlarim 
jamoatchilik desa, shu javobni qo‘llay-
digan bo‘ldim.

Gulruh MO‘MINOVA.

Amir Temur saltanatida mis, kumush 
va oltin tangalarni bosib chiqaruvchi 
zarbxonalar bo‘lgan. XIV-XV asrlarda 
Amir Temur davrida tangalar nafaqat 
ayirboshlash vositasi, balki boy tarix, 
imperiyaning buyukligi va mintaqa-
ning madaniy xilma-xilligi aksiga 
aylandi. Bu davr pullari o‘sha davrni 
yaxshiroq tushunishga imkon beradi-
gan muhim tarixiy manbadir.

Amir Temur tangalari reversida asosan 
tanga zarb etilgan joyning nomi, sanasi 
so‘zlar yoki raqamlar bilan kalima va to‘rt 
xalifa nomi, uchta halqadan iborat tamg‘a 
bo‘lgan. Uch halqa Sohibqironning dunyo
ning uch qit’asi hukmdori ekanligini bildir-
gan. Bugungi kunda arxeologlar turli hudud-
lardan XIV-XV asr tangalarini topib, bu davr 
haqidagi bilimlarimizni kengaytirmoqda. 
Amir Temur va temuriylar davriga tegishli 
noyob tangalar bugun Mirzo Ulug‘bek mad
rasasi muzeyida saqlanyapti. 

Jasur TOSHPO‘LATOV,
Registon ansambli gid-ekskursovodi.

- Ayrim haydovchilar yo‘l 
madaniyatini bilmaydi, - deydi 
sobiq yo‘lsoz Alisher Bo‘la-
kov. – Bir necha yil “dorot-
del”da ishlaganman. Kuniga 
o‘nlab salbiy holatlarga guvoh 
bo‘lganman. Mashinadan 
shisha, chiqindi va hatto non 
bo‘laklarini uloqtirib ketadi-
gan haydovchilar uchraydi. 
Nos tupurish yoki sigaret 
uloqtirishlarini aytmasam ham 
bo‘ladi. Piyodalar ham ma-
gistral avtomobil yo‘llaridan  
o‘tayotganda qoidalarga rioya 
qilmayotgani ayanchli holatlar-
ga olib kelmoqda. 

Ko‘pgina haydovchilar 
shoshqaloqligi va transport-
ni yuqori tezlikda haydashi 
ortidan piyodalarning umriga 
zavol bo‘lmoqda. 

- Qirq yildan buyon mashi-
na haydayman, har holda yo‘l 
harakati qoidalari va yo‘lda 
yurish madaniyatini bilaman, 
- deydi oqdaryolik Boltavoy 
Rahimov. – Ammo yaqinda 

mashinada ketayotganimda 
bir yengil mashina orqamdan 
katta tezlik bilan kelib, shosh-
ganicha chiroqlarini yoqib, yo‘l 
berishimni talab qila bosh-
ladi. O‘ng tarafga olishning 
iloji yo‘q, yuk mashinasi bor, 
chapda esa beton to‘siqlar. 
Katta tezlik bilan mashinamga 
kelib urdi. Orqadan kelayot-
gan mashina oradagi maso-
fani saqlashi kerak-ku. Yo‘l 
harakati xavfsizligi xodimlari 
kelib, masalani ijobiy hal qilib 
berdi. Orqadan kelib urgan 
mashina egasi zararni qoplab 
berdi. Birozgina sabr qil-
ganda, bunday noxush holat 
bo‘lmas edi. 

Ko‘chalarni to‘ldirib yur-
gan to‘y “karvon”lari ham 
yo‘l harakati xavfsizligini 
buzgan holda katta tezlikda 
harakatlanishadi. 15-20 ta-
cha yengil mashinalar butun 
boshli ko‘chani egallab olib, 
boshqa mashinalarni o‘tkaz
maydi, kamiga “drift” ham 

qilishadi. Bir necha yil ilgari 
tumanlardan birida xuddi 
shunday to‘y "karvon"laridan 
biri avtohalokatga uchrab, 
kelin-kuyov va uning do‘stlari 
ham olamdan ko‘z yumgani 
ko‘pchilikning yodida bo‘lsa 
kerak. Nahotki bu kabi sal-
biy holat sababchilari yo‘l 
harakati xavfsizligi xodimlari 
tomonidan jazolanayotgani 
ularga saboq bo‘lmayotgan 
bo‘lsa? 

Zamon o‘zgaryapti, hayot 
ham bir joyda qotib qolgani 
yo‘q. Tezkor zamondagi bu 
o‘zgarishlarni endi to‘xtatib 
bo‘lmasa-da, ma’lum bir 
tartib-qoidaga solsa bo‘ladi. 
Yo‘llardan o‘tish madani-
yatini shakllantirish orqali 
ko‘ngilsiz holatlarning oldini 
olish mumkin. Buning uchun 
huquqbuzarlarga keskinroq 
choralar ko‘rish, ko‘proq 
targ‘ibot-tashviqot ishlarini 
olib borish kerak, shekilli.

Dilmurod TO‘XTAYEV.

Dilnoza Zokir bilan oila qurib tinch-totuv 
hayot kechirayotganiga o‘n besh yilcha 
bo‘ldi. Farzandlari Gulasal bilan Azimjon 
maktabda o‘qiyapti. Ularni oq yuvib, oq 
tarab voyaga yetkazyapti, ro‘zg‘ori sa-
ranjom-sarishta, yelib-yugurib, Mahkam 
momo va G‘ani buvaning xizmatlarini qilib 
charchamaydi.

- Ilohim, umring uzoq bo‘lsin, Zokirjon bilan 
qo‘sha-qaringlar, farzandlaringning huzurini ko‘ringlar, 
bolam, - duo qilishadi chol-kampir.

Dilnoza erta tongda turadi, qut-baraka kiradi, deb 
darvozani lang ochib qo‘yadi. Hovli, ko‘cha-ko‘yni su-
purib, suv sepadi, sigirni sog‘ib, qaynota-qaynona, eri 
va farzandlari uyg‘onguncha suv ilitib, toza sochiqlar-
ni tayyorlab qo‘yadi, nonushta hozirlaydi. Dilnoza bu 
ro‘zg‘or ishlaridan charchamaydi, fayzu tarovatdan halo-
vat topadi, Yaratganga shukrona aytadi. Mahalla kampir-
lari to‘y-marakalarda “Mahkambonu zap kelinga yolchi-
gansiz-da, iloyo ko‘z tegmasin” deb maqtab alqashganda 
qaynonaning ko‘ngli chog‘ bo‘ladi.

...Dilnoza odatdagidek uy yumushlarini saranjomlab, 
erini ishga, bolalarini maktabga kuzatib qo‘ygach, ishkom 
ostidagi so‘rida tikish qilib o‘tirardi. Tashqarida mashina 
to‘xtagani eshitildi: “Kim keldi ekan?”. Chaqqon peshvoz 
chiqdi. Darvoza oldida qizil “Spark” mashinasi turardi. 
Dilnozani ko‘rgan haydovchi mashinadan tushdi.

- Voy, Sharifa, dugonajon, bormisan, qaysi shamol 
uchirdi. - Dilnoza uni tanib, quchoqlashib ko‘rishmoqchi 
edi, Sharifa kibr bilan qo‘l uchini uzatdi.

- Qalay, o‘zing sog‘-salomatmisan, hali ham soching 
supurgi, qo‘ling kosov bo‘lib, tappi yopib yuribsanmi? - 
Sharifa unga zimdan nazar soldi: “Ko‘rinishidan unaqaga 
o‘xshamaydi, to‘lishib, yuzlariga rang yugurib qolibdi, 
baxtiyorligidan ko‘zlari charaqlab turibdi”.

Dilnoza uning gapiga parvo qilmay, dugonasining turqi 
tarovatiga ko‘z yugurtirdi: Bevaqt ajin tushib, terisi salqib 

qolgan qarimsoq yuziga yog‘-upa surkab, qosh-kipriklari, 
labini bo‘yab olgan. Undan o‘tkir atir hidi anqir, bo‘yalgan 
soch turmagi, kostyum-shim libosi ko‘zga erish tuyulardi.

- Qani, ichkariga kiraylik, - u Sharifani uyga boshladi, 
dugonasini mehmonxonaga o‘tqazib, dasturxon yozdi, 
choy damladi.

Sharifa shinam va ozoda mehmonxonaga ko‘z yu-
gurtirdi. Servantdagi chinni va billur idishlar, jovonda 
Dilnozaning eri va bolalari bilan birga tushgan surati-
ni ko‘rib, og‘ir xo‘rsindi. Kap-katta bo‘lib qolgan qizi, 
yuvosh eri yodiga tushdi: “Nima qilib qo‘ydim-a! Men 
ham Dilnozadek baxtli hayot kechirishim mumkin edi-
ku! Ammo shohona yashash ishtiyoqi ko‘zimni ko‘r, 
qulog‘imni kar qilib qo‘ydi. Qaynota-qaynonamning 
xizmatini ado etib, erim va farzandlarimni, ro‘zg‘orimni 

gulday qilib qo‘yishning o‘rniga, yengil-elpi hayotni xush 
ko‘rdim, oilamni tashlab, chet ellarda sanqib yurdim, turli 
yo‘llar bilan boylik orttirdim. Ostimda mashina, yeganim 
oldimda, yemaganim ortimda. Ammo baxt, halovat yo‘q”.

Ikki dugona ancha suhbatlashib o‘tirishdi. Maktab-
da birga o‘qigan yoshlik yillarini eslashdi. Sharifa uzoq 
qishloqqa kelin bo‘lib ketganidan keyin ko‘p yillardan 
buyon ko‘rishmagan bo‘lishsa-da, suhbatlari qovushma-
di. Dilnoza Sharifaning boy-badavlat, “biznesmen” bo‘lib 
ketganini eshitgandi. Uning mashinasi, pardoz-andozini, 
tilla-taqinchoqlar, “modniy” libosini ko‘rib, havasi keldi.

- Qanday baxtlisan, dugonajon, senga hasadim kel-
yapti, - dedi kulib Dilnoza.

Sharifa mahzun jilmaydi, chehrasi tundlashdi.
- Qayda, dugonajon, men xato qilib qo‘ydim. O‘sha 

sen aytgan baxtni hoy-havasga almashtirdim. Erim, 
qizimdan voz kechdim. Mana, hamma narsam bor. 
Ammo halovatim yo‘q, qalbim bo‘m-bo‘sh, tirik murda-
man. Ayol, ona, oila bekasi bo‘lib, baxt nashidasini sur-
ishga xudbinligim yo‘l qo‘ymadi, faqat o‘zimni o‘yladim, 
boylikka uchdim, turmushim chilparchin bo‘ldi, erim bilan 
ajrashdim. Ota-onamnikiga qaytib keldim. Senga hava-
sim kelyapti, Dilnoza. Baxt boylikda emas, oilada ekan. 
Gulday farzandlaring, mehribon ering, farishta qayno-
ta-qaynonang bor. Menda esa endi ular yo‘q.

- Qo‘y, o‘ksinma, dugonajon, hamma ham adashadi, 
xatoyingni anglabsan-ku, shuning o‘zi katta gap, - yupat-
di Dilnoza.

- Men endi qishloqdaman, dugonajon, hali yana ba-
furja gaplashamiz. Xo‘p, men boray. - Sharifa o‘rnidan 
turdi. Tashqariga chiqar ekan, orasta hovli-joyni, chehra-
si yal-yal yonayotgan Dilnozani ko‘rib, ich-ichidan zil 
ketdi: “Qanchalik baxtiqaroman-a”!

Tog‘aymurod SHOMURODOV.

Ko‘p intervyu olaman, turli soha egalaridan. Kasbim shu-da. Suhbatdoshimning fikrlari qancha tosh bossa, ma-
qola shuncha zalvorli chiqadi. 
Ko‘p soha vakillari bilan tegishli mavzulardagi suhbatlarda, albatta, muammolarga ham to‘xtalib o‘tiladi. Ular
ning yechimi haqda gap ketganda keyingi paytlarda negadir bir an'anaga guvoh bo‘layapman. Qanday dey-
sizmi? Keling, ba’zi mutasaddilarning, odatda, eng oxirgi beriladigan savolga javoblarini o‘qib ko‘ring-da.

Mashinada yurganimizda yo‘llarda sodir bo‘layotgan 
ko‘plab achinarli holatlarga guvoh bo‘lamiz. Ayrim 
haydovchi va yo‘lovchilarning yo‘lda qilayotgan xur-
macha qiliqlarini ko‘rib, hayron qolasiz. Bir mashi
na katta tezlikda kelib, ikkinchi mashinani qaltis 
harakat bilan quvib o‘tishga harakat qiladi. Yana bir 
haydovchi mashina rulida uxlab qolib, boshqalar
ning hayotini xavf ostiga qo‘yadi. Yoki mashinasi-
da belgilangan me’yordan ziyod yuk yoki ortiqcha 
uzunlikdagi (gabarit) qurilish mollari tashib, tartibni 
buzadi. Ularning har birini to‘xtatib, qonunbuzarligini 
yodiga solib, jarima qiladigan yo‘l harakati xavfsizligi 
xizmati xodimlari yetishmaydi. Biroq hozirda ularning 
vazifasini yo‘llarda o‘rnatilgan radar-kameralar bajarayot-
gan bo‘lsa-da, ko‘chada yurish madaniyatini bilmaydiganlar 
soni kamaygani yo‘q.     

Amir Temur zarb 
ettirgan tangalardagi 
uch halqa 
Sohibqiron dunyoning uch 
qit’asi hukmdori ekanligini 
bildirgan

